
Annotatsiya: Ushbu maqolada boshlang`ich ta`limda o‘qituvchining innovatsion faoliyati 

o`qituvchi kasb mahoratining shakllanishida qobiliyatning muhim ahamiyatga ega ekanligi 

haqida fikr yuritilgan. 

Respublikamizda ta`lim va tarbiya borasida amalga oshirilayotgan islohotlarningtub mohiyati 

bilimdon,ongli,zamonaviy dunyoqarashga ega,jismonan sog`lom,aqlan pok,erkin.ijodkor,komil 

insonni shakllantirishdan iborat. Hozirgi vaqtda ta‘lim jarayonida o‗qitishning zamonaviy 

metodlari keng qo‗llanilmoqda. O‗qitishning zamonaviy metodlarini qo‗llash o‗qitish jarayonida 

yuqori samaradorlikka erishishga olib keladi. Ta‘lim metodlarini tanlashda har bir darsning 

didaktik vazifasidan kelib chiqib tanlash maqsadga muvofiq sanaladi.An‘anaviy dars shaklini 

saqlab qolgan holda, unga turli-tuman ta‘lim oluvchilar faoliyatini faollashtiradigan metodlar 

bilan boyitish ta‘lim oluvchilarning o‗zlashtirish darajasining ko‗tarilishiga olib keladi. Buning 

uchun dars jarayoni oqilona tashkil qilinishi, ta‘lim beruvchi tomonidan ta‘lim oluvchilarning 

qiziqishini orttirib, ularning ta‘lim jarayonida faolligi muttasil rag‗batlantirilib turilishi, o‗quv 

materialini kichik-kichik bo‗laklarga bo‗lib, ularning mazmunini ochishda aqliy hujum, kichik 

guruhlarda ishlash, bahs-munozara, muammoli vaziyat, yo‗naltiruvchi matn, loyiha, rolli o‗yinlar 

kabi metodlarni qo‗llash va ta‘lim oluvchilarni amaliy mashqlarni mustaqil bajarishga undash 

talab etiladi. Bu metodlarni interfaol yoki interaktiv metodlar deb ham atashadi.  

O‗qituvchi kasb mahoratining shakllanishida qobiliyat muhim ahamiyatga ega. Chunki 

pedagogik ko‗nikma negizida o‗quvchi bilan amalga oshirishi lozim bo‗lgan ta‘lim va tarbiyaviy 

munosabat turadi. Ana shu munosabatning uzluksiz va barqaror tus olishi muayyan pedagogic 

texnologiyani keltirib chiqaradi. ―Kadrlar tayyorlash Milliy dasturi‖ asosida yaqin yillarda 

ta‘limning mutlaqo yangi metidikasi ishlab chiqiladi. Bu esa yangicha pedagogic mahorat talab 

etadi. Shunga ko‗ra pedagogic texnologiyada o‗qituvchining metodik mahorati muhim ahamiyat 

kasb etadi. Yangi metodik mahorat-yangicha pedagogik texnologiya demakdir. Yangicha 

pedagogic texnologiyaning asosiy maqsadi va vazifasi yangi metodik mahoratni o‗rganish, 

umumlashtirish va ommalashtirishga qaratilgan bo‗ladi. Bilim va qobiliyatining yuzaga chiqishi 

o‗qituvchining ijodkorligi, yangi pedagogik texnologiyasini kasb-mahorati asosida amalgam 

tatbiq etishdir.Buning uchun o‗qituvchi o‗z ustida ishlashi, tinimsiz izlanishi ta‘limning yangi 

usullaridan foydalanishi, dars berish jarayonida ko‗rsatmali qurollardan, texnika vositalaridan, 

tarqatma materiallardan, test savollaridan unumli foydalanishi kerak. O‗qituvchining innovatsion 

faoliyati turli xildagi qarashlarning to'qnashuvi faoliyatini samarali amalga oshirish bir qator 

shart-sharoitlarga bog‗liq.  

O`qituvchi faoliyatida o'z-o'zini faollashtirish, o'z ijodkorligi, o'z-o'zini bilishi va yaratuvchiligi 

kabi mavzu (motiv)lar muhim ahamiyat kasb etadi. Bu esa o‗qituvchi shaxsining kreativligini 

shakllantirish imkoniyatini beradi.Yangilik kiritishning muhim sharti muloqotning yangi 

vaziyatini tug‗dirishdir.Muloqotning yangi vaziyati - bu o‗qituvchining o'z mustaqillik mavqeini, 

dunyoga, pedagogik fanga, o'ziga bo'lgan yangi munosabatni yarata olish qobiliyatidir.  

O`qituvchi o'z nuqtai nazarlariga o'ralashib qolmaydi, u pedagogik tajribalarning boy shakllari 

orqali ochilib, mukammallashib boradi. Bunday vaziyatlarda o‗qituvchining fikrlash usullari, 

aqliy madaniyati o'zgarib boradi, hissiy tuyg‗ulari rivojlanadi.O`qituvchining innovatsion 

faoliyati voqelikni o'zgartirishga, uning muammolari va usullarini echishni aniqlashga 

qaratilgandir.O`qituvchi va talaba o'rtasidagi muloqot namunasining o'zgarishi, innovatsion 

faoliyat shartlaridan biridir. 

Innovatsion faoliyat quyidagi asosiy funksiyalar bilan izohlanadi: 

 kasbiy faoliyatning ongli tahlili; 

 me yorlarga nisbatan tanqidiy yondashuv; 

 kasbiy yangiliklarga nisbatan shaylik; 

 dunyoga ijodiy yaratuvchilik munosabatida bo'lish; 

 (o'z imkoniyatlarini ro'yobga chiqarish, o'z turmush tarzi va intilishlarini kasbiy faoliyatda 

mujassam qilish). 

O‗qituvchi yangi pedagogik texnologiyalar, nazariyalar, konseptsiyalarning muallifi, ishlab 

chiqaruvchisi, tadqiqotchisi, foydalanuvchisi va targ‗ibotchisi sifatida namoyon bo'ladi.Hozirgi 

jamiyat, madaniyat va ta'lim taraqqiyoti sharoitida o‗qituvchi innovatsiya faoliyatiga bo'lgan 

zaruriyat quyidagilar bilan o'lchanadi:O‗qituvchining innovatsion faoliyati tahlili yangilik 

kiritishning samaradorligini belgilovchi muayyan me'yorlardan foydalanishni talab 

qiladi.V.A.Slastenin o'tkazgan tadqiqotlar o‗qituvchining innovatsion faoliyatga kasbiy 

tayyorgarligini aniqlash imkoniyatlarini beradi. Ular quyidagi tavsiflardan iboratmo'ljallangan 

yangilikni yalpi va uning alohida bosqichlari muvaffaqiyatini bashorat qilish; 

 kelgusida qayta ishlash maqsadida yangilikning o'zidagi va uni tatbiq 

qilishdagi kamchiliklami aniqlash; 

 yangilikni boshqa innovatsiyalar bilan qiyoslash, ulardan samaradorlarini tanlab olish, 

ularning eng ahamiyatli va pishiqlik darajasini aniqlash; 

 yangilikni tatbiq etadigan tashkilotning innovatsiya qobiliyatiga baho berish. 

 kreativlik. Bu — hayolot (fantastlik), faraz; qoliplardan holi bo'lish, tavakkal qilish, tanqidiy 

flkrlash, baho bera olish qobiliyati, o'zicha mushohada yuritish, refleksiya; 

 kasbiy faoliyatni baholash. Bu - ijodiy faoliyat metodologiyasini egallash qobiliyati; 

pedagogik tadqiqot metodlarini egallash qobiliyati; mualliflik konseptsiyasi faoliyat 

texnologiyasini yaratish qobiliyati. 

Demak, o‗qituvchining innovatsion faoliyati o'z ichiga yangilikni tahlil qilish va unga baho 

berish, kelgusidagi harakatlarning maqsadi va konseptsiyasini shakllantirish, ushbu rejani amalga 

oshirish va tahrir qilish, samaradorlikka baho berish kabilarni qamrab oladi.Innovatsion 

faoliyatning samaradorligi pedagog shaxsiyati bilan belgilanadi.  

